
“Jien naf li d-dokumenti huma frott ta’
process importanti fil-hajja tal-Knisja f Malta,
li beda b’konsultazzjoni wiesgha hafna u li
kompla bil-lagghat ta’ |-Assemblea u bis-
sehem ta’ hafna nies li hadmu b’sens kbir ta’
korresponsabbilta, generozita u
kompetenza. Ghalhekk id-dokumenti huma
rizultat ta’ process sinodali li hareg mill-
qalba tal-Knisja f'Malta.

Wara |i jien ezaminajt id-dokumenti tas-
Sinodu, illum 29 ta’ Settembru 2003, b’dan
id-digriet, u bl-awtorita tieghi bhala Isqof ta’
[-Arc¢idjocesi ta’ Malta, jien qed
napprovahom bhala gwida pastorali ghall-
hajja u ghall-missjoni tal-Knisja f'Malta.
Dawn id-dokumenti jkunu ppubblikati fil-
gimghat i gejjin.”

L-Ar¢isqof Guzeppi Mercieca
fid-Digriet ta’ Approvazzjoni
tad-dokumenti tas-Sinodu Djoc¢esan







PREZENTAZZJONI

Fid-29 ta’ Settembru 2003, fil-Konkattidral ta’ San Gwann,
Valletta, |-Arc¢isqof Guzeppi Mercieca ffirma d-Digriet ta’
Approvazzjoni tad-dokumenti tas-Sinodu Djoc¢esan.

B’kollox hemm tmien dokumenti, flimkien ma’ introduzzjoni
ghalihom. Dawn id-dokumenti ghandhom valur kbir ghall-Knisja
fMalta, ghal diversi ragunijiet:

Huma frott ta’ process ekklezjali u ta’ parte¢ipazzjoni kbira

Dan il-process beda bil-konsultazzjoni wiesgha li kienet saret
fMalta fl-ewwel fazi tas-Sinodu li beda fid-29 ta’ Settembru 1999.
Fiha hadu sehem mal-mitt elf ruh. Minn dik il-konsultazjoni hargu
tmien temi u ghal kull tema minn dawn gie ppreparat dokument
minn gruppi apposta. Meta I-Arcisqof lagqa’ Assemblea
rapprezentattiva tal-Knisja fMalta, din iddiskutiet fid-dettall u
gharblet kull dokument, tul diversi lagghat. Fl-ewwel xhur ta’ 2003,
id-dokumenti kollha gew approvati mill-Assemblea u moghtija lill-
Arcisqof ghall-approvazzjoni tieghu. Ghalhekk id-dokumenti tas-
Sinodu hergin mill-qalba tal-Knisja fMalta fi process ta’ djalogu u
dixxerniment kontinwu.

Huma dokumenti li jghinu lill-Knisja taghraf is-sinjali taz-zminijiet

Tul is-Sinodu, il-Knisja fMalta ghamlet hilitha biex taghraf is-
sinjali taz-zminijiet u twiegeb ghalihom. Dawn id-dokumenti huma
twegiba, fid-dawl ta’ I-Evangelju u t-taghlim tal-Knisja, ghax-xewqat
u I-htigijiet tan-nies kif intwerew b’mod ¢ar tul il-konsultazzjoni.




Huma dokumenti i jittrattaw firxa wiesgha tal-hidma tal-Knisja

Id-dokumenti jittrattaw ogsma ta’ importanza kbira hafna. [fissru
[-vizjoni ta’ Knisja komunjoni, kif ukoll ir-relazzjoni tal-Knisja mas-
so¢jeta u mal-kultura. Jitkellmu fuq I-impenn tal-laj¢i nsara fid-dinja
u fil-Knisja, u jaghtu attenzjoni partikulari lill-ogsma taz-zwieg u tal-
familja, kif ukoll ta’ I-adolexxenti u z-zghazagh. Jitkellmu wkoll fuq
tliet ministeri fundamentali fil-Knisja: li xxandar il-Kelma ta’ Alla, li
ticcelebra b’'mod haj il-liturgija u s-sagramenti, u li thaddan lil
kulhadd fi spirtu ta’ djakonija filwaqt li tahdem ghall-promozzjoni
tal-gustizzja. ld-dokumenti ma jittrattawx l-ogsma kollha. Anzi, fl-
istess hidma tas-Sinodu, gew identifikati temi partikulari li fiz-zmien
li gej jehtieg li jigu mistharrga aktar.

Huma ghodda mill-aktar utli ghall-formazzjoni ta’ l-insara

Id-dokumenti fihom taghlim mitglu deheb, li jiswa ghall-
formazzjoni ta’ kull nisrani u nisranija fMalta. Id-dokumenti jaghmlu
stedina lil kulhadd biex din il-formazzjoni tittiehed dejjem aktar
b’serjeta kbira. Jitolbu qabza fil-kwalita ta’ din il-formazzjoni.

Id-dokumenti jaghtu direzzjoni ghall-hidma pastorali

Id-dokumenti jaghtu direzzjoni ¢ara. Fihom diversi proposti
konkreti mifruxa fil-Knisja kollha fMalta. Hemm proposti li bdew
jitwettqu hekk kif intemm is-Sinodu. Hemm proposti ohrajn li jridu
z-zmien biex jitwettqu u ma jsehhux mil-lum ghal ghada, imma bir-
rieda tajba jaslu wkoll. 1d-dokumenti jitfghu I-harsa tal-Knisja fMalta
'| quddiem, biex tissahhah fil-hegga u fl-entuzjazmu halli taqdi bl-
ahjar mod il-missjoni taghha.

Il-futur
jistagsina

Kull harsa lejn il-futur timrah ’il boghod waqt li trid izzomm saqgajha ma’
[-art. F'dawn id-dokumenti tas-Sinodu Djoc¢esan, hija I-Knisja fMalta li qed
thares lejn il-futur, filwaqt li taghraf aktar lilha nnifisha u r-relazzjoni ma’
dawk ta’ madwarha.

[I-Knisja fMalta taghraf il-htiega li tgharbel il-prezent li ged isehh minn
jum ghal jum, biex tkun fidila ghas-sejha tal-Mulej u taghraf ahjar kif taqdi
I-missjoni taghha fis-so¢jeta u fil-kultura Maltija. ll-Knisja hi msejha biex tghix
il-Kelma ta’ Alla, b’dak li hi gabel milli b’dak li tghid (ara Gwl,39;
Mt |1,4-6). Dan I-ghajxien gieli jitlob bidla fil-mentalita u fl-istrutturi tal-
Knisja (ara Fil 2,5-8; 2 Kor 8,9).

Biex Kristu Itaga’ mal-bniedem, dahal fil-kuntest u l-istorja tal-
bniedem. Ghalhekk il-hidma tas-Sinodu Djocesan inbniet fuq dak li ntqal
mill-poplu fil-konsultazzjoni wiesgha li saret fl-ewwel fazi tas-Sinodu' u fuq
analizi tal-kultura u l-istorja ta’ zmienna.

Din l-introduzzjoni ghad-dokumenti tas-Sinodu ssemmi xi fatturi
mill-bidliet li seshhew f'dawn |-ahhar snin fMalta. Punti ohra jissemmew tul
id-dokumenti tas-Sinodu. Hija harsa sin¢iera lejn ir-realta. Hu fl-isfond ta’
dan il-kuntest Malti, bix-xejriet kultura u so¢jali godda, li s-Sinodu qed
jaghmel proposti fid-diversi dokumenti tieghu.

ll-kuntest Malti -
xejriet kulturali u so¢jali godda

Malta ghaddiet minn bidliet kbar fdawn |-ahhar hamsin sena. Uhud mill-
bidliet ghamlu hafna ghagha (ezempji: bidliet politi¢i bhat-tmexxija ta’

! Ara Rapport tal-Konsultazzjoni fl-ewwel fazi tas-Sinodu Djocesan (I ta’ Novembru 2000).

Pajjizna minna stess, bidliet so¢jali, il-bidu ta’ xandir bil-Malti, emigrazzjoni,
zvilupp tat-turizmu). lzda matul dan iz-zmien saru u qed isiru bidliet siekta
li fil-hemda taghhom qeghdin isawru ambjent gdid. Inbidlu sahansitra l-arja
u l-kultura li jservu ta’ fosdga ghalina li nghixu fihom.

Edukazzjoni mifruxa
ghal hafna

L-edukazzjoni tal-hafna mhux biss ghenet biex kull persuna taghraf u tuza
ahjar il-kapacitajiet taghha, izda gieghda twassal ghal emanc¢ipazzjoni aktar
wiesgha.? Hafna Maltin qged ifittxu u jindiehsu ma’ qari u kulturi godda. Dan
joffri sfidi godda ghax-xandir tal-Kelma ta’ Alla li saret vu¢i fost hafna ohra
titkarrab ghal post fil-qalb tal-Maltin.

Minhabba f'hekk, dawk li huma impenjati fhidma fil-parroc¢i,
fl-ghaqdiet u fogsma ohra, huma aktar mghallma u professjonali minn
gabel. Dak li kien jghaddi Ibierah mhux bilfors jghaddi llum. lI-Kelma
m’ghandhiex tkun inbid gdid f'damiggani qodma (Mk 2,21-22).
ll-prezentazzjoni tal-qawmien trid tilbes il-bixriet godda ta’ zmienna.

Wagqt li kiber it-taghlim, baga’ wkoll in-nuqqgas ta’ taghlim. Qed
nintebhu li ghandna fostna whud li la jafu jagraw u angas jiktbu. U donnu
li din il-qaghda ta’ illiterizmu taffettwa certi setturi tal-popolazzjoni u certi
lokalitajiet aktar minn ohrajn. Dawn huma I-grupp gdid ta’ nies li ghandu
bzonnijiet spe¢jali.

Hemm ukoll uhud li m’humiex litterati f'dik li hi informatika, jew fxi
aspetti tat-teknologija, u ohrajn li dde¢idew li ma jaghtux kaz ta’ I-izviluppi
f'dawn l-ogsma jew inkella kibru wisq fl-eta, u ghalhekk qatghu qalbhom
li jitghallmu affarijiet godda.

2 Inholqu professjonijiet godda. Ghadd kbir ta’ zghazagh li jhallu l-iskola sekondarja qeghdin ikomplu xi

ghamla ta’ spe¢jalizzazzjoni/studju.

Ir-rwol gdid tal-mara
fis-socjeta

Bidla fundamentali fil-kultura Maltija hija bla dubju r-rwol sinifikattiv li hadet
il-mara fis-so¢jeta. M’ghadhiex il-mara dik li tiehu hsieb biss id-dar, bil-
facendi ta’ kuljum, u t-trobbija tat-tfal, imma saret il-mara li qed tfittex ukoll
ir-rwol taghha fis-so¢jeta. lllum issib nisa li qed jiddedikaw I-energiji kollha
taghhom fkull settur tas-so¢jeta. lllum il-mara saret ukoll tfittex li ttejjeb
il-karriera taghha.’> Dan qed igib tibdil fis-so¢jeta Maltija kif ukoll fil-familja
Maltija.

Anki fil-Knisja, il-mara qed issahhah il-prezenza taghha. lllum issib
nisa jaghtu sehemhom fil-Kurja, fit-Tribunal Ekklezjastiku, fil-liturgija bhala
animaturi u qarrejja, fit-tqarbin bhala ministri straordinarji, fil-
kummissjonijiet u kunsilli fid-djo¢esi u fil-parroc¢i, u fit-tmexxija ta’
ghaqdiet u movimenti. lllum ghandna diversi nisa li hadu korsijiet ta’ studii
religjuzi fil-Fakulta tat-Teologija.

Ragunament ekonomiku
hu I-mutur tal-kultura

Qed nghixu fi zmien ta’ konsum u aspirazzjonijiet kbar. U dan f’kull gasam
tas-so¢jeta! Naqas certu faqar materjali li kien komuni fostna. Hawn izjed
nies jahdmu bi qligh. lz-zghazagh ghandhom izjed flus fl-idejn. Ix-xjuh
ghandhom il-pensjoni. Dawn kollha flimkien holqu klassi so¢jali gdida,
middle class, li ghandha ¢erta liberta fdak li tahseb, tixtieq, tixtri u tghid.

Izda dawn l-aspirazzjonijiet ghandhom effetti ohra wkoll. Issib tfal li
m’humiex kuntenti li jkollhom basket ta’ Il-iskola, imma jridu li jkun

3 F’Lulju 2003, kwazi 30% (40,525) fost dawk li jahdmu bi qligh full-time (138,215) kienu nisa - ara Uffi¢¢ju
Centrali ta’ |-Istatistika, News Release 190 (9 ta’ Dicembru 2003).

tad-ditta. Dan l-atteggjament huwa sottili u jolqot kull gasam tas-so¢jeta:
stil ta’ hajja ta’ zghazagh, stil ta’ bini u ghamara fid-djar, ilbies u gosti. Il-
poplu taghna jgerger meta s-servizz mhux tajjeb u malajr. Jilmenta jew
iwarrab jekk il-post ma jigbdux u mhux komdu. Dan ma jistax ma jinhassx
ukoll fis-servizz li taghti |-Knisja li jrid jasal ghand nies li ghandhom dawn
l-aspettattivi.*

“Nahdem halli nagla’ biex ikolli x’nonfoq.” Din l-attitudni ssegwi
minn dak ta’ fug. “Jekk m’ghandix x’nonfoq, allura jien mhux bniedem bhall-
ohrajn.” “Jekk ma nonfogx, jien m’iniex stmat daqgs ohrajn.” Dan jghabbi
lic-¢ittadini Maltin bil-bzonn ta’ hidma ma taqta’ xejn, u li ma thallix nifs
biex in-nies tapprezza |-gost tal-hajja. Inaqqas il-hin tal-volontarijat li, fost
I-ohrajn, minnu kienu jiddependu hafna mill-hidmiet tal-Knisja fMalta.

“Jekk m’ghandix, niddejjen.” ll-kultura tal-banek ghaddiet minn
istituzzjoni ta’ tifdil ghal wahda li thaddem il-flus u allura l-akkwist tal-flus
fl-idejn huwa aktar fa¢li.> B’hekk ninqabad f'¢irku li dejjem jitlob aktar minni
sakemm nista’ nispi¢¢a nintahan taht il-piz tal-hajja.

F'din il-kultura geghdin jixxettlu fostna forom godda ta’ faqar li
johonqu I-liberta ta’ wlied Alla. Id-dejn, stress fil-familji, uzura, alkohol,
tbahrid bla razan, il-vojt, huma biss sintomi ta’ dan il-“faqar gdid”.

Minhabba r-ragunament ekonomiku naqas hafna s-sens etiku. ll-gligh
kultant sar il-kriterju ewlieni ta’ l-azzjonijiet kollha possibbli. ll-konflitt ta’
l-interessi (conflict of interest) sar komuni hafna ghall-kbir u ghaz-zghir.
Jidher li parti minn din is-sitwazzjoni gejja ghax ahna pajjiz zghir u facli i
bniedem ikollu jilbes aktar minn kappell wiehed fis-so¢jeta. 1zda ghax ahna
pajjiz zghir, aktar u aktar huwa importanti li jkollna sens ta’ etika b’sahhtu
fil-pajjiz.

Ezempiji mill-konsultazzjoni: in-nies iridu omelija bis-sens u bla dewmien; in-nies jistennew li [-ambjent tal-
knisja jlkun komdu, jilqghek u nadif.
L-aspettattivi gholja qeghdin iwasslu ghal dejn individwali u wkoll ghal dejn kollettiv. Parti minn dan id-

dejn hija investiment ghall-futur bit-tama li jhalli gligh akbar. Izda parti mid-dejn hija spiza biex insostnu
I-hajja u l-aspettattivi taghna. Fil-kaz ta’ l-ahhar, il-hlas ta’ |-interessi ghandu konsegwenzi kbar.

Malta
pluralista

Diversi Maltin haddnu x-xejriet ta’ dinja post-moderna. F'dan il-mod ta’
ghajxien timrah sfidu¢ja fir-raguni u t-tifsira tal-kuncetti u I-kliem. Kull
awtorita tista’ tkun ghamla ohra ta’ jasar ma’ dawk li nbnew maz-zminijiet
u ghalhekk il-htiega ta’ gharbiel kritiku. L-agir ta’ kull jum isir bhal ktieb
li minnu wiehed jagra, jifli u jgharbel I-interessi ta’ I-awtorita. Dak li Ibierah
kien sagru u fundamentali mhux bilfors jitgies hekk illum ukoll. Kollox irid
jerga’ jinbena mill-gdid wara li jghaddi mill-gharbiel.

[llum Malta mhix gzira. Bhala gens illum nghixu ma’’l fug minn miljun
persuna li jigu jzuruna kull sena. Parti |-kbira mix-xoghol u |-gligh tal-Maltin
gej minn dan |-ghajxien mal-barrani. Hafna Maltin isiefru mhux biss
fl-Ewropa imma wkoll lejn kontinenti ohra. M’ghadniex nixtru biss mill-
hanut ta’ hdejna. Uhud, permezz ta’ |-elettronika ffittxu li jimirhu fi hwienet
imxerrda mad-dinja. Ahna nbdilna. Tant hu hekk li I-emigranti Maltin [i jigu
lura ma jaghrfuhiex lil Malta.

Langas nistghu nghidu li I-Maltin ghadhom ta’ twemmin wiehed.
Ahna stess sirna gens ta’ hafna twemmin. Ghandna fostna nies li ghadhom
ihaddnu valuri tradizzjonali li ghalihom ahna tant maghrufin. lzda zdiedu
dawk li jahsbuha xorta ohra.

Knisja u kultura
m’ghadhomx jighdu habel wiehed

Kien hemm zmien fl-imghoddi meta I-Knisja u I-kultura Maltija kienu haga
wahda. Barra minn hekk, ftit li xejn kienet issir distinzjoni bejn Knisja bhala
istituzzjoni u I-Knisja bhala I-Poplu ta’ Alla |i jfittex igedded il-mixja tieghu
lejn Alla. F'dan l-ambjent, jekk il-Maltin ma kinux isiru nsara minhabba
[-Knisja, kienu jsiru hekk minhabba I-kultura (insara kulturali). Allura

I-Knisja ma kinitx fpozizzjoni li tgharbel u tara I-effika¢ja tal-hidma taghha.
Issa, meta dawn saru differenti, allura rridu niflu I-kuntest biex naraw fejn
ahna. Irridu niflu |-hsieb, I-imgiba, l-istrutturi, il-hidma biex insahhu dak li
tassew jibni I-fidi hajja taghna.

ll-prezenza
tal-media

Ir-rivoluzzjoni ta’ dinja elettronika biddlet, u ser tkompli tbiddel, il-hajja tal-
Maltin. Matul dawn l-ahhar snin zdied |-uzu ta’ diversi forom ta’ media.
Inbidlu I-gazzetti. Dahlu r-radjijiet, it-televizjoni, u s-satelliti. Infethu web-
portals. Inbidel ukoll il-kontenut offrut b’dawn il-mezzi ta’ komunikazzjoni.
Permezz ta’ I-internet, Malta saret parti minn xibka dinjija i tiksi kullimkien.

M’ghadniex nistghu nghidu li I-media lokali joffru produzzjoni tal-
barrani, ghaliex il-produzzjoni Maltija f'dan il-qasam zdiedet bis-shih.® Dan
ihalli aktar effett fost il-Maltin. It-tfal ghandhom acc¢ess ghall-kompjuter
minn eta zghira. F'dak li taghmel, kultant in-nies m’ghadhiex tfittex il-gwida,
imma tmexxi lilha nnifisha.’

Hafna mill-producers tal-media lokali huma nies ta’ eta zaghzugha.
Dawn joffru “omeliji” i jinteressaw u jinftiehmu miz-zghazagh Maltin.
Producers ohra joffru “omeliji” b’interess politiku. Anzi nistghu nghidu li I-
interess politiku tant kiber fil-media taghna li qajla fadal post ghal hsibijiet
ohra fil-misrah Malti.

6 FI-1999 kellna 117,242 siegha ta’ xandir bir-radju u t-TV fMalta. Minn dawn 98,944 siegha kienu

lokali - ara Uffic¢ju Centrali ta’ I-Istatistika, News Release 74 (1 ta’ Awissu 2001).

Forsi dan huwa |-effett importanti: mhux l-aktar il-kontenut innifsu, izda |-gharfien li wiehed kapaci jfittex
u jaghzel dak li jrid. Diversi zghazagh m’ghadhomx jitolbu parir dwar fejn u x’ghandhom jaraw u jaghmlu.

[l-media f'Malta, bhal fpajjizi ohra, huma mmexxija minn strutturi
kumplessi. FMalta ghandna kaz aktarx uniku fejn il-parti |-kbira tal-media
lokali hija tal-partiti politici.

[l-media jghaqqdu I-bnedmin flimkien. Fi zminijietna, il-komunikazzjoni
saret i¢-¢entru tas-soc¢jeta u |-kultura taghha. ll-komunikazzjoni giet ukoll
accettata mis-soc¢jeta ghax sar fiha possibbilta ta’ gligh gdid — ghajn gdid
ta’ gid — tant li ged jinholoq tip ta’ ekonomija gdida. F’dan, Malta gieghda
tinghagad mal-bqija tad-dinja fnetwork wiehed. F’din il-bizzilla kbira,
il-komunikazzjoni hija bhal hjut li jghaqqdu lil kulhadd flimkien.

[I-Knisja fMalta bniet l-istrutturi taghha tal-media (gazzetta, radju,
“prezenza” fuq TVM). Fil-Knisja nibtu wkoll individwi u gruppi li ghandhom
¢entri ta’ produzzjoni taghhom. Barra minn hekk il-media tal-partiti holqu
huma stess kuntatti spe¢jali biex jipprovdu servizz religjuz fuq l-istazzjonijiet
taghhom.

Aktar hin liberu
(leisure time)

Is-sens tal-gost sar parti importanti tal-hajja tal-Maltin. Ghadda z-zmien
meta wiehed kien ihossu hati ghax gieghed ihalli hin ghall-mistrieh tieghu.
Saret komuni li wiehed jippjana vaganza Malta jew barra. Tmiem il-gimgha
ghandu tifsira gdida. Hafna Maltin johorgu flimkien biex jieklu u ji¢¢elebraw.
Ikejlu dak li jaghmlu u I-hajja li jghixu mill-ammont ta’ gost li joffrulhom.

Minhabba fhekk kibret ukoll Il-industrija tar-rikreazzjoni li toffri
lill-Maltin, spec¢jalment dawk ta’ eta zaghzugha, zvog gdid ta’ gosti u
alternattivi. Wagt li nibtu zoni fMalta u Ghawdex li |-gligh taghhom gej
minn din I-industrija, parti ohra minn din l-industrija hija msejsa fuq events
organizzati minn zmien ghal zmien. Jidher li hemm rabta bejn id-divertiment
u |-problema tad-droga u x-xorb.

Minhabba li x-xjuh ged ikollhom il-pensjoni u forsi xi tifdil, uhud li
jahdmu fl-industrija tar-rikreazzjoni qeghdin jitfghu harsithom fuq l-anzjani
bhala ghajn ta’ dhul gdid. Hekk zdied il-hrug u s-safar.

ll-polarizzazzjoni
politika

Fil-pajjiz kompliet il-firda qawwija bejn il-partiti politi¢i® tant li xi drabi ma
jkunx fadal post ghal diskussjoni serja dwar kif ghandha tkun il-hajja ¢ivili
f'pajjizna. Hafna minn dak li jigri fMalta huwa m¢appas u mifni b’din il-firda:
kollox ghandu zewg tifsiriet! B’hekk ftit li xejn fadal dak il-hsieb jew
attivitajiet li jistghu jghaqqduna fil-hajja ¢ivili tal-pajjiz. L-akkuza ta’ timbru
b’politika partiggjana sar il-mod kif twaqqaf kull attivita jew taghlaq halq
min ma tagbilx mieghu. Mehtiega kuragg u ghaqal biex wiehed ikompli
jissielet dan l-atteggjament li gieghed jifga kull inizjattiva li tista’ tinholoq
barra I-qgiegha politika, u biex ikun hemm dejjem servizz ta’ tqarrib ghall-
gid tal-Maltin kollha.

ll-kwestjoni
politiko-religjuza

ll-kwestjoni politika-religjuza hija episodju ta’ I-Istorja. Sar u ghadu jsir sforz

biex din ir-realta ma tergax terfa’ rasha. Izda huwa fatt li ghad hawn bosta
Maltin li ghadhom ihossu fil-fond din il-kwestjoni, tant li ghadhom isibuha
difficli biex jaccettaw il-Knisja bhala istituzzjoni, kif ukoll dak li I-Knisja tghid
rigward diversi issues li jqumu fil-pajjiz.

8 Din is-sitwazzjoni hija msahha b’attitudni post-modernista fejn kull hsieb huwa tajjeb indags u kull taghrif

moghti huwa megjus bhala impozizzjoni.

Esperjenzi godda
ta’ familja

Dan it-tibdil fil-hajja Maltija jmiss ukoll il-familja. Nagas id-dags medju tal-
familja.” Zdiedu r-relazzjonijiet qabel u barra z-zwieg. Qieghed jizdied in-
numru ta’ familji fejn il-genituri jmorru jahdmu mhux biss minhabba I-bzonn
ta’ flus izda minhabba l-indipendenza u I-identita tal-persuni.

Ghaddejjin minn fazi fejn genituri jsibuha diffi¢li jifhmu il uliedhom
spec¢jalment zghazagh. Tezisti krizi ta’ komunikazzjoni bejn iz-zghazagh u
[-genituri. It-tfal tghallmu jagtghu ghal rashom minn eta ferm izghar. Qed
jizdied in-numru ta’ dawk li wkoll qabel iz-zwieg imorru jghixu ghal rashom.

Kibru fMalta s-separazzjonijiet u jezistu whud fostna li I-mudell
taghhom ta’ familja huwa differenti — zdied in-numru ta’ dawk li ghandhom
mudell ta’ familja b’genitur wiehed, jew li ghalihom relazzjoni ohra hija |-
hajja ta’ kuljum. Xi drabi jghaddu minn tbatija iebsa u kazijiet pjetuzi. Zdied
ukoll il-fenomenu tal-koabitazzjoni, ukoll bejn persuni ta’ I-istess sess.

Minhabba li I-Maltin qeghdin jghixu aktar, zdied in-numru ta’ anzjani
li jispiccaw jghixu wahedhom. Dan jista’ jsir ferm diffi¢li meta wiehed mill-
koppja jigi nieges. Mhux darba u tnejn tiltaga’ ma’ sitwazzjoni ta’ tbatija
hekk kbira li I-persuna titlef kull sens fil-hajja. Mhux rari li meta xi hadd
mill-anzjani jimrad, tikber hafna t-tbatija ghall-istess persuna u ghall-ulied.
F'mumenti bhal dawn huwa possibbli, anke ghall-Maltin, |i jahsbu
falternattivi ohra.

9 Skond i¢-¢ensiment ta’ I-1995, il-Mean Household Size fMalta kien 3.25 u Ghawdex 3.15. ll-Crude Birth
Rate nizlet minn 5641 (17.7) fl-1978 ghal 4308 (11.36) fl-1999. Minn dawn ta’ l-ahhar 434 kienu twelid
barra z-zwieg - ara Uffic¢ju Centrali ta’ I-Istatistika, News Release 70 (9 ta’ Ottubru 2000).

Esperjenzi
ta’ Knisja

Hafna Maltin igarrbu l-esperjenza ta’ x'inhi |-Knisja fil-parroc¢ci taghna. Hemm
parrocci fejn I-insara jhossuhom komdi u ohrajn fejn le. Kultant jiddependi
mill-kappillan jew arcipriet: per ezempju, jekk jahdimx il-kunsill pastorali
parrokkjali, kemm jippartecipaw il-lajci, il-hidma ta’ djakonija. Il-parrocci
ghandhom is-suriet differenti taghhom, imma fl-istess waqt jinhass il-bzonn
ta’ mudelli ta’ parrocca li jistghu jservu ta’ gwida, kif ukoll ta’ monitoring
mechanisms biex wiehed jista’ jiddiskuti u jaghmel dixxerniment fuq
it-tmexxija ta’ parrocca.

Ghadd ta’ Maltin, kemm dawk li jgarrbu esperjenza ta’ komunita u
wkoll dawk li tbieghdu minnha, illum ghandhom ukoll esperjenzi ta’ Knisja
Kattolika barra minn Malta permezz tal-qari, jew ghax ghexu barra, jew
ghax gew fkuntatt ma’ Knisja barra.

Kiber in-numru ta’ Maltin li ghamlu ghazla ghal dak li hu spiritwali imma
mhux religjuz — “Kristu iva imma Knisja le”. Uhud, minhabba esperjenza jew
ohra fil-Knisja fMalta jew barra, geghdin jimxu t-triq tat-tfittxija minghajr ma
jridu jkollhom x’jagsmu ma’ |-Istituzzjoni. Forsi dan jispjega I-girja ta’ xi whud
lejn in-New Age li kellna u ghad ghandna fostna.

Ghandna Maltin li hallew il-parroc¢¢i biex ihaddnu gruppi ohra. Jidher
li dawn I-ghazliet kultant huma protesta kontra l-anonimat fil-parroééi
taghna. Fil-gruppi dawn in-nies isibu |-farag, I-appogg u l-attenzjoni li hafna
drabi qeghdin ifittxu.

ll-Knisja Malta
fdan il-kuntest ta’ bidliet

14
[I-Knisja fMalta taghraf dawn ix-xejriet kulturali u so¢jali godda li jfissru
kuntest gdid fejn hi msejha biex taqdi |-missjoni taghha. Huwa zmien ta’
sfidi u opportunitajiet godda.

F'dan is-Sinodu, bil-qawwa ta’ I-Ispirtu ta’ Alla, il-Knisja qed taghmel
dixxerniment li jitlaq mir-realta kif inhi u, fid-dawl tal-Kelma ta’ Alla, iwassal
ghal proposti ta’ hidma pastorali fil-kuntest Malti llum.

Qed taghmel dan b’dokumenti fuq tmien temi partikulari:

Vizjoni ta’ Knisja komunjoni
Kultura-So¢jeta-Knisja

Laj¢i Nsara

Xandir tal-Kelma

Liturgija u Sagramenti
Djakonija u Gustizzja
Zwieg u Familja
Adolexxenti u Zghazagh

Jalla dan id-dixxerniment tas-Sinodu u l-proposti li johorgu minnu
jservu ghat-tigdid spiritwali u pastorali tal-Knisja fMalta.

